
ANNOTATSIYA 
Maqolada Xorazm vohasida neolit, eneolit va bronza davrlarida munchoq tayyorlash anʼanalari va 
texnologik rivojlanishi yoritiladi. Arxeologik topilmalar asosida kvarsit, chaqmoqtosh va feruzadan 
tayyorlangan munchoqlarning shakli, rang-barangligi va estetik ahamiyati tahlil qilinadi. Tadqiqot 
qadimgi ajdodlar zargarlik sanʼatining uzviy davomiyligi va madaniy meros sifatida rivojlanganini 
ko‘rsatadi. 
 Kalit soʻzlar: Tolstov S.P, Itina M.A, Vaynberg B.I, Saparboyeva A, Bijanov E.B, Jo‘raqulov 
M.D, Xolmatov N, U, Asqarov A, Xorazm, Tuyamo‘yin, Oqchadaryo, Qamishli, neolit, eniolit, 
Kaskajal, Tumek-Kichidjik, Zamonbobo,  Ko‘kcha-3. 

SOME REFLECTIONS ON THE STUDY OF ENEOLITHIC AND BRONZE AGE BEADS 

IN THE LOWER AMUDARYA REGION 
ABSTRACT 

This article highlights the traditions and technological development of bead-making during the 
Neolithic, Eneolithic, and Bronze Ages in the Khorezm oasis. Based on archaeological findings, it 
analyzes the shapes, color diversity, and aesthetic significance of beads made from quartzite, flint, 
and turquoise. The study demonstrates the continuous development of ancient ancestors’ jewelry 
craftsmanship and its evolution as an element of cultural heritage. 
Keywords: Tolstov S.P., Itina M.A., Vaynberg B.I., Saparboyeva A., Bijanov E.B., Joraqulov 
M.D., Kholmatov N.U., Asqarov A., Khorezm, Tuyamo‘yin, Okchadarya, Qamishli, Neolithic, 
Eneolithic, Kaskajal, Tumek-Kichidjik, Zamonbobo, Kokcha-3 

НЕКОТОРЫЕ МЫСЛИ ПО ПОВОДУ ИЗУЧЕНИЯ БУС ЭПОХ ЭНЕОЛИТА И 

БРОНЗЫ В НИЖНЕАМУДАРЬИНСКОМ РЕГИОНЕ 
АННОТАЦИЯ 

В статье освещаются традиции и технологическое развитие изготовления бус в Хорезмском 
оазисе в эпохи неолита, энеолита и бронзы. На основе археологических находок 

проанализированы форма, цветовое разнообразие и эстетическая ценность бус, 
изготовленных из кварцита, кремня и бирюзы. Исследование демонстрирует непрерывное 
развитие ювелирного искусства древних предков и его становление как культурного 
наследия. 
Ключевые слова: Толстов С.П, Итина М.А, Вайнберг Б.И, Сапарбаева А, Бижанов Е.Б, 
ДЖуракулов М.Д, Холматов Н.У, Аскаров А, Хоразм, Туямуйин, Акчадаре, неолит, эниолит, 
Камишли, Каскажол, Тумек-кичиджик, Заман-баба, Кукча-3. 
 

KIRISH VA DOLZARBLIGI  
Xorazm vohasi hududida odamzodning joylashishi so‘nggi tosh davridagi Bulli-3 

manzilgohi aholisi son miqdori oshganligi sabab miloddan avvalgi IV-III ming yilliklar birinchi 
yarmida To‘rtkul va Beruniy, Tuyamo‘yin va Davdon irmogʻi quyi havzasi Quyisoy balandligida 
joylashgan neolit davri urugʻ jamoalari tabiiy resurslar zahirasi barqaror bo‘lganligi bois, 
moslashgan geografik hudud doirasida istiqomat qilib, xo‘jalikning barcha sohalarini rivojlantirib, 
eniolit davriga yetib kelganlar. Mazkur maqolada neolit davri urugʻ jamoalari eniolit va bronza 
davri zeb-ziynat munchoqlar tayyorlashda texnologik o‘zgarishlar, ajdodlari an’analari davom 
etganligi masalalarini yoritishga e’tibor berilgan. 

METODLAR VA OʻRGANILISH DARAJASI 
  Xorazm ekspeditsiyasi hodimlari Oqchadaryo, Sariqamishbo‘yi havzalari hamda Uzboy 
hududlarida eniolit davriga oid manzilgohlarda o‘rgangan guruh jamoalari kvarsit va 
chaqmoqtoshdan ishlab chiqilgan munchoqlarni morfologik jihatidan ziynat xususiyatlariga ega 
bo‘lgan. Bronza davriga kelganda ajdodlarimiz nafaqat tosh, suyak, balki feruza noyob ashyolardan 
munchoq kundalik faoliyatlaridan o‘rin olgan. Misol tariqasida M.A Itina S.P.Tolstovning Shimoliy 
Oqchadaryo, Sulton Uvays togʻi sharqida Qizilqum sochma qum uyumlari oraligʻida mavjud 
bo‘lgan manzilgoh Qamishli-1 urugʻ jamoalari, aholi soni o‘sishi munosabati bilan yer satxiga 
ko‘milgan Qamishli- 2 manzilgoh a’zolari ko‘p istiqomat qilib, ustozlaridan olgan amaliy 
an’analarini davom ettirib, kvarsit va chaqmoqtoshdan munchoqlar shakli-shamoyilida yangi 
bezaklarni tasvir qilganlar [1-c 42-45]. M.A. Itina Tuyamo‘yin hududida Qo‘shbuloq, Sulton 
Sanjar, Qalli qizil neolit davri urugʻ jamoalari eniolit davrida olib borgan kundalik faoliyatlarida 
Sulton Uvays togʻi yaqinida Burli ustaxonasida kvarsit va oxaktoshdan foydalanib, o‘zlashtirib 
olgan tajribasi asosida xilma-xil munchoqlarni zeb-ziynatda ishlatganlar [2-c 66-72]. B.I Vaynberg 
Sariqamishbo‘yi havzasi Davdon irmogʻi Quyi havzasi Quyisoy balandligida Quyisoy-2 manzilgohi 
aholisini olamdan o‘tganlarni joylashtirgan Tumekkichidjik mozoridan kulolchilik ashyolari bilan 
rang-barang munchoqlar ham olingan [3-c 27-28, 4-b 16].  

        
                     Sariqamishbo‘yi Tumekkichidjik munchoqlari 

   E.B. Bijanovning Ustyurt hududida olib borgan arxeologik izlanishlar natijalariga ko‘ra, neolit 
davri urugʻ jamoalari chigʻanoqlaridan tayyorlangan munchoqlar, zeb-ziynat sifatida ishlatganlar 
[6-c 250-252]. Arxeologik izlanishlar natijalariga ko‘ra, O‘rta Zarafshon vohasida Sazagʻon-2 
manzilgohi ovchilari va termachilari chigʻanoqdan munchoqlarni tayyorlab, kundalik faoliyatlarida 
ayollari ishlatganlar [6-c 41-70]. Eniolit davri aholisi hunarmand-zargarlari amaliy mashgʻulotlari 
an’analari davom etgan. 
  Xorazm vohasi bronza davri aholisi eniolit davri munchoqlar ishlab chiqarish an’analari asosida 
feruzadan munchoqlarni ishlab chiqarishni yo‘lga qo‘yganlar. Misol tariqasida, Ko‘kcha-3 qabridan 
№21 uy xonasidan 19 ta bo‘yinga ilib yuradigan ashyolar bilan birga, chigʻanoqdan ishlangan 
aylana shaklda rang berilgan munchoqlar olingan [7.-C 127-128]. Amudaryo o‘ng sohilida 
Sho‘raxon qishlogʻiga geografik jihatini davom ettirgan Quyi Zarafshon vodiysida Zomonbobo 
ko‘li yaqinidagi manzilgoh madaniy qatlamida toshdan ishlangan rombi, slindr shaklidagi 
munchoqlar Ko‘kcha-3 manzilgohi zargarlik mahsulotlarini takrorlaydi [8-C. 100-101] 

 
                                Zamonbobo munchoqlari 

M.A.Itinaning so‘nggi bronza davriga mansub Yakka-Parson-2,14 turar joylari uy 
xonalaridan olingan munchoqlarning shakl, texnologiyasi an’analari davom etgan [9-C 118-122]  
   Tarixiy metodologiyasi [Resarch Methodology]. Ob’yektivlik, ilmiy xolislik, tarixiy xronologik 
taxlil, nazariy-qiyosiy izohlash, umumlashtirish, yakuniy xulosa. 
NATIJALAR VA MUHOKAMA  

Xorazm ekspeditsiyasi nashrlarida va XXI asr boshlarida ilmiy adabiyotlarda ushbu olingan 
tarixiy ma’lumotlarni nazariy-qiyosiy tarzda tahlil asosida neolit davri urugʻ jamoalari vakillari 
munchoqlar texnologiyasini puxta o‘zlashtirib, eniolit davrida takomillashtirgan. Bronza davrida 
shakl-shamoyillarida bo‘lgan o‘zgarishlar, sohasida yetib borgan ishida ma’naviy dunyoning 
yanada uygʻunlashishi tahlil qilindi va shu asnoda quyidagi natijalar qayd qilinadi: 
- Neolit davri urugʻ jamoalarining Sulton Uvays togʻi yaqinidagi Burli ustaxonasida  kvarsit va 

chaqmoqtoshdan munchoqlar ishlab chiqarilishi davom etdi. 
- Insoniyat ma’danshunoslik bilimiga qadam qo‘ygan bo‘lsa ham Jonbos-4 manzilgohi urugʻ 

jamoalari mis bilan kundalik hayotlarida tanish bo‘lsa ham, uni eritib, hosil bo‘lgan quymadan 
zeb-ziynat mahsulotlari texnologiyasidan bexabar bo‘lganlar. Shu ma’noda Sulton Uvays togʻi 
kvarsit va chaqmoqtosh munchoqlarni tayyorlashda asosiy ashyo bo‘lgan.  

Jonbos-5, 11,31, Qavat-7, 12, 14,18 manzilgohlari urugʻ jamoalari a’zolari ko‘k rangli feruzadan 
ishlangan munchoqlar zeb-ziynat sifatida ishlatilgan, bu jarayon eniolit va bronza davri aholisi 
tomonidan kundalik hayotlarida keng foydalanilgan. Ko‘kcha-3 qabristonidan olingan zeb-ziynat 

mahsulotlarida feruzadan ishlangan munchoqlar ayol qabridan olingan. Shu ma’noda quyidagi 
natijalar qayd qilinadi: 
- Neolit davri urugʻ jamoalari tomonidan zeb-ziynat sifatida munchoqlar ishlatilgan, kundalik 

hayotida ahamiyati saqlanib qolgan; 
- Eniolit va bronza davrida munchoqlar tayyorlashda mahsus hunarmandlar faoliyat olib 

borganlar, ular munchoqlar shakli, rang tusiga e’tibor berganlar. 
- Feruzadan tayyorlangan munchoqlar, zeb-ziynat mahsulotlari tarkibidan o‘rin olgan.  
XULOSA 
 Maqola mavzusi hamda tahlil va natijalardan kelib chiqib, quyidagi xulosalarni qayd qilish joiz: 
- Amudaryo dinamikasi natijasida Oqchadaryo, Davdon va Daryoliq irmoqlari suv ta’minoti 

barqaror bo‘lganligi bois eniolit davri aholisi ajdodlari amaliy san’atini yangi gʻoyalarga 
asoslangan hamda tosh, bronza ashyolariga ishlov berib, ajdodlari munchoqlari shakli va 
tamoyillarini davom ettirdilar. Shu ma’nodan kelib chiqib, quyidagi natijalari qayd qilindi: 

- Sulton Uvays togʻ kon sanoati eniolit va bronza davrida o‘z ahamiyati saqlanib qolgan. 
- Neolit davri ovchilari va termachilarini Burli ustaxonasidan unumli foydalanib, toshdan yasalgan 

munchoqlarga ishlav berish tajribasini davom ettirganlar. 
- Kvarsit va chaqmoqtosh eniolit davrida munchoqlar tayyorlashda asosiy ashyo bo‘lib kelgan. 
- Bronza davriga kelganda Sulton Uvays togʻi foydali manbasi – feruzadan munchoqlar yasalishi 

kun tartibiga olib chiqilgan. 
-  Feruzadan munchoqlar zeb-ziynat sifatida ayollar faoliyati bezalishi davom etdi.  

Tadqiqotlar quyidagicha qayd qilindi: 
1. Neolit davri urugʻ jamoalari avlodlari bosqichma-bosqich zargarlik san’atini modernizatsiya 

qilishni davom ettirdilar. 
2. Feruza ashyolari o‘ziga xos tasvirlari bilan munchoqlar texnologiyalarida o‘zgarishlar yuz 

berdi. 
3. Eniolit va bronza davri munchoqlarining navbatdagi tarixiy davrda an’analari ahamiyati 

saqlanib qolgan. 

